КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Инта" кар кытш муниципальнöй юкöнлöн бюджетлы Коми Республикаса республиканскöй бюджетысь муниципальнöй эмбурöн лоан гидротехническöй сооружениеяс капитальнöя дзоньталöм вылö субсидияяс сетöм вылö рöскод 2007 воын сьöмöн могмöдан правилöяс вынсьöдöм йылысь

"2007 во вылö Коми Республикаса республиканскöй бюджет йылысь" Коми Республикаса Оланпас серти Коми Республикаса Правительство шуис:

1. Вынсьöдны "Инта" кар кытш муниципальнöй юкöнлöн бюджетлы Коми Республикаса республиканскöй бюджетысь муниципальнöй эмбурöн лоан гидротехническöй сооружениеяс капитальнöя дзоньталöм вылö субсидияяс сетöм вылö рöскод 2007 воын сьöмöн могмöдан правилöяс содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

3. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                         В. Торлопов 

Сыктывкар

2007 вося июль 11 лун

143 №

ВЫНСЬÖДÖМА

Коми Республикаса Правительстволöн

2007 во июль 11 лунся 143 №-а шуöмöн

(содтöд)

"Инта" кар кытш муниципальнöй юкöнлöн бюджетлы Коми Республикаса республиканскöй бюджетысь муниципальнöй эмбурöн лоан гидротехническöй сооружениеяс капитальнöя дзоньталöм вылö субсидияяс сетöм вылö рöскод 2007 воын сьöмöн могмöдан
ПРАВИЛÖЯС
1. Тайö Правилöяссö лöсьöдöма "Россия Федерацияса субъектъяслöн бюджетъяслы федеральнöй бюджетысь Россия Федерацияса субъектъяслöн киын кутан, муниципальнöй киын кутан гидротехническöй сооружениеяс да дöзьöртöм гидротехническöй сооружениеяс капитальнöя дзоньталöм вылö субсидияяс сетан правилöяс вынсьöдöм йылысь" Россия Федерацияса Правительстволöн 2006 во июнь 6 лунся 353 №-а шуöм, "2007 во вылö Коми Республикаса республиканскöй бюджет йылысь" Коми Республикаса Оланпас серти да найö урчитöны "Инта" кар кытш муниципальнöй юкöнлöн бюджетлы Коми Республикаса республиканскöй бюджетысь муниципальнöй эмбурöн лоан гидротехническöй сооружениеяс капитальнöя дзоньталöм вылö субсидияяс (водзö – субсидия) сетöм вылö рöскод 2007 воын сьöмöн могмöдан пöрадок.
2. Субсидия сетöм вылö рöскод сьöмöн могмöдсьö Коми Республикаса сьöм овмöс министерствоöн 2007 во вылö Коми Республикаса республиканскöй бюджетлöн öтувъя бюджетнöй роспись серти, "2007 во вылö Коми Республикаса республиканскöй бюджет йылысь" Коми Республикаса Оланпаслöн 55 статьяса 11 пунктöн урчитöм ассигнованиеяс мында.

3. Субсидия сетöм вылö рöскод сьöмöн могмöдсьö "Инта" кар кытшлöн муниципальнöй юкöнса меставывса асвеськöдлан органъясöн Коми Республикаса сьöм овмöс министерствоö да Коми Республикаса вöр-ва озырлун да гöгöртас видзан министерствоö тöлысьлöн, мый локтö отчётнöй бöрын, 7 лунысь оз сёрöнджык сетöм юöр подув вылын, мый кузя сёрнитöма Инта карын Коми Республикаса сьöм овмöс министерстволöн сьöм овмöсöн  веськöдланінкöд, вöчöм удж мында (услугаяс сетöм) йылысь да муниципальнöй эмбурöн лоан гидротехническöй сооружениеяс капитальнöя дзоньталöм кузя рöскод йылысь (водзö – объектъяс), Коми Республикаса вöр-ва озырлун да гöгöртас видзан министерствоöн вынсьöдöм форма серти, КС-3 нога справкаяс подув вылын.
4. Субсидия вуджöдсьö Коми Республикаса сьöм овмöс министерствоöн мынтысян поручениеясöн Коми Республикаса сьöм овмöс министерстволöн лицевöй тшöт вылысь, мый восьтöма Коми Республикаын Федеральнöй казначействолöн веськöдланінын "Россия Федерацияса субъектъяслöн бюджет сьöм" 40201 баланс тшöт вылö, "Инта" кар кытшлöн муниципальнöй юкöнлысь бюджет збыльмöдöм кузя финансöвöй органлöн лицевöй тшöт вылö, мый восьтöма Коми Республикаын Федеральнöй казначействолöн Инта кар юкöнлöн веськöдланінын "Меставывса бюджет сьöм" 40204 баланс тшöт вылö.
Субсидияыс петкöдчö "Инта" кар кытш муниципальнöй юкöнлöн бюджет чöжöсын Россия Федерацияса бюджет классифицируйтан лöсялана код серти.

5. Субсидия ыстыссьö удж кузя, объектъяс капитальнöя дзоньталöм кузя услугаяс сетöм йылысь сёрнитчöмъяс вылö, мый кырымалöма вузöс вайöм вылö, уджъяс вöчöм, государственнöй да муниципальнöй коланлун вылö услугаяс сетöм вылö заказъяс меститöм йылысь Россия Федерацияса законодательство серти.
6. "Инта" кар кытш муниципальнöй юкöнлöн бюджетлы Коми Республикаса республиканскöй бюджетысь субсидия формаын сетöм сьöм лоö торъя могаöн да оз вермы видзсьыны мукöд мог вылö.
Коми Республикаса республиканскöй бюджетысь сетöм сьöмыс торъя могтöг видзигöн Коми Республикаса республиканскöй бюджетысь сьöм босьтысьяслöн тшöт вылысь законодательствоöн урчитöм пöрадок серти  босьтсьö Коми Республикаса республиканскöй бюджетö. 

Комиöдіс   Афанасьева Е.Е.

3 932 пас

